
നക്ഷത്ര ചിഹ്നം ഇല്ലാത്ത ചോദ്യം നം. 3053 25-06-2024 - ൽ മറുപടിയ്ക്

മത്സ്യ വിപണനമേഖലയിലെ സ്റ്റാഫ് യൂണിറ്റുകളുടെ പ്രവര്‍ത്തനം

ചോദ്യം ഉത്തരം

ശ്രീ. പി. മമ്മിക്കുട്ടി
ശ്രീ സജി ചെറിയാൻ

(മത്സ്യബന്ധനം, സാംസ്കാരികം, യുവജനകാര്യ വകുപ്പ് മന്ത്രി)

(എ)

സംസ്ഥാനത്തെ മത്സ്യബന്ധന മേഖലയിലെ സ്ത്രീകള്‍
നേരിടുന്ന പ്രധാന വെല്ലുവിളികള്‍
എന്തെല്ലാമാണെന്ന് വിശദമാക്കാമോ; ഇവ
പരിഹരിക്കുന്നതിന് എന്തെല്ലാം നടപടികള്‍
സ്വീകരിച്ചിട്ടുണ്ടെന്ന് വിശദമാക്കാമോ;

(എ) സംസ്ഥാനത്തെ മത്സ്യത്തൊഴിലാളി വനിതകള്‍

നേരിടുന്ന പ്രധാന പ്രശ്നങ്ങളില്‍ ഒന്ന്‌ സ്ഥിരമായ

തൊഴിലും വരുമാനവും ലഭിക്കുന്നില്ല എന്നതാണ്‌.
തൊഴില്‍ മുന്നോട്ട്‌ കൊണ്ടുപോകുന്നതിനായി

കൊള്ളപ്പലിശക്കാരെയും പണമിടപാടുകാരെയും

ആശ്രയിക്കേണ്ടതായി വരുന്നു. ഇത് ഒഴിവാക്കി

മത്സ്യത്തൊഴിലാളി വനിതകള്‍ക്ക്‌ സ്ഥിരമായ

തൊഴിലും വരുമാനവും നല്‍കുന്നതിന് സാഫ്‌ മുഖേന
നടപ്പിലാക്കി വരുന്ന പദ്ധതികളുടെ വിവരം

അനുബന്ധമായി ചേർക്കുന്നു.

(ബി) മത്സ്യവിപണനമേഖലയിലെ സ്റ്റാഫ് യൂണിറ്റുകളുടെ
പ്രവർത്തനം വിശദമാക്കാമോ; യൂണിറ്റുകളുടെ
പ്രവർത്തനം മൂലം എന്തെല്ലാം പ്രയോജനങ്ങളാണ്
മത്സ്യമേഖലയ്ക്ക് ഉണ്ടാകുന്നതെന്ന് വിശദമാക്കാമോ?

(ബി) സാഫ്‌ മുഖേന ആരംഭിച്ച ചെറുകിട തൊഴില്‍

സംരംഭക യൂണിറ്റുകളില്‍ മത്സ്യവിപണന യൂണിറ്റുകള്‍
പ്രവര്‍ത്തിച്ചുവരുന്നു. 2 മുതല്‍ 5 വരെ

മത്സ്യത്തൊഴിലാളി വനിതകള്‍ അടങ്ങുന്ന

അംഗങ്ങളാണ്‌ ഇതിലെ ഗുണഭോക്താക്കള്‍.
സംരംഭങ്ങള്‍ ആരംഭിക്കുന്നതിന്‌ ഒരംഗത്തിന്‌ ഒരു
ലക്ഷം രൂപ (ഒരു യൂണിറ്റിന്‌ പരമാവധി 5 ലക്ഷം രൂപ)
വരെ ഗ്രാന്റ്‌ അനുവദിക്കുന്നു. പദ്ധതി തുകയുടെ 75
ശതമാനം ഗ്രാന്റും 20 ശതമാനം ബാങ്ക്‌ ലോണും 5
ശതമാനം ഗുണഭോക്തൃ വിഹിതവുമായി കണ്ടെത്തുന്നു.
സാഫിന്റെ കീഴില്‍ 69 മത്സ്യവിപണന

യൂണിറ്റുകളിലായി 142 മത്സ്യത്തൊഴിലാളി വനിതകള്‍
പ്രവര്‍ത്തിച്ചുവരുന്നു. ഇതിലൂടെ മത്സ്യമേഖലയിലെ

142 കുടുംബങ്ങള്‍ക്ക്‌ തൊഴിലും വരുമാനവും

ഉറപ്പവരുത്തുന്നതിന്‌ സാധിച്ചിട്ടുണ്ട്‌. ഇതുവഴി ഇവരുടെ
സാമ്പത്തിക ഭദ്രത ഉറപ്പുവരുത്തുന്നതിന്‌
സാധിച്ചിട്ടുണ്ട്‌.

കൂടാതെ മത്സ്യവില്‍പ്പനയില്‍ ഏര്‍പ്പെട്ടിരിക്കുന്ന

മത്സ്യത്തൊഴിലാളി വനിതകള്‍ക്കായി കൊച്ചിന്‍

ഷിപ്പിയാര്‍ഡ്‌ ലിമിറ്റഡിന്റെ സി.എസ്.ആർ. ഫണ്ട്‌
ഉപയോഗിച്ച്‌ സെൻട്രൽ ഇൻസ്റ്റിറ്റ്യൂട്ട് ഓഫ് ഫിഷറീസ്
ടെക്നോളജി (CIFT) രൂപകല്പന ചെയ്ത 20

ഹൈജീനിക്‌ റഫ്രിജറേറ്റഡ്‌ മൊബൈല്‍ ഫിഷ്‌
വെന്‍ഡിംഗ്‌ കിയോസ്ക്കുകള്‍ വിതരണം ചെയ്തിട്ടുണ്ട്‌.
ഇതിലൂടെ 43 മത്സ്യത്തൊഴിലാളി വനിതകള്‍ക്ക്‌
പ്രയോജനം ലഭിച്ചു. ഗുണനിലവാരമുള്ള മത്സ്യം

ന്യായമായ വിലയ്ക്ക്‌ ഉപഭോക്താക്കള്‍ക്ക്‌
എത്തിക്കുന്നതിനും ബിസിനസ്സ്‌ മെച്ചപ്പെടുത്തുന്നതിനും
വൃത്തിയാക്കിയ മത്സ്യം വിപണനം നടത്തുന്നതിനും
ഇതിലൂടെ സാധിക്കുന്നു.

സെക്ഷൻ ഓഫീസർ

